
	 	 	
	
	
ᐱᓕᕆᐊᖃᖅᑎᑕᐅᕗᑦ ᐊᑐᐃᓐᓇᐅᑎᑦᑎᓪᓗᑎᒃ ᐊᑦᑕᕐᓇᙱᑦᑐᒥᑦ, ᐊᑐᕈᓐᓇᑦᑎᐊᖅᑐᒥᑦ ᐊᑭᑐᓗᐊᙱᑦᑐᒥᓪᓗ ᐆᒻᒪᖅᑯᑎᖃᖅᑎᑦᑎᓪᓗᑎᒃ 

ᓄᓇᕗᒻᒥᐅᓄᑦ, ᑕᒪᐃᓐᓂᒃ ᐊᑐᖅᑕᐅᕙᒃᑐᑐᖃᖅᑎᒍᑦ ᐊᓯᐊᒍᓪᓗ ᐆᒻᒪᖅᑯᑎᐅᔪᓐᓇᖅᑐᑎᒍᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ (QEC) 

ᐅᓄᖅᑐᓂᒃ ᐱᓕᕆᐊᒃᓴᖃᖅᑎᑦᑎᖃᑦᑕᖅᐳᑦ ᑕᐃᒃᑯᓂᖓ ᐊᔪᙱᓐᓂᖏᓐᓂᒃ ᖃᐅᔨᒪᓂᖏᓐᓂᒡᓗ ᐊᓯᔾᔨᖅᓯᔪᒪᔪᓂᒃ ᐱᓕᕆᔨᒻᒪᕆᐅᓕᖔᕐᓗᑎᒃ. 

ᑖᓐᓇ ᐃᕝᕕᐅᔪᒥᓇᖅᐹ? ᐱᓕᕆᖃᑎᒋᖃᑦᑕᖅᑕᕗᑦ ᐃᓚᒋᓕᒃᑭᑦ. ᐃᓂᒃᓴᖃᑦᑎᐊᖅᖢᓂ, ᐱᕚᓪᓕᕐᓇᖅᑐᓂᒃ ᐱᓕᕆᐊᒃᓴᖃᖅᖢᑎᒃ ᐊᔾᔨᒌᙱᑦᑐᓂᒃ, 

ᐊᒻᒪ ᐃᑲᔪᖃᑕᐅᔪᓐᓇᖅᓯᓇᔭᖅᖢᑎᑦ ᓄᓇᕗᒻᒥᐅᓕᒫᑦᑎᐊᑦ ᖃᓄᐃᙱᑦᑎᐊᕈᑎᖏᓐᓄᑦ ᐱᔪᓐᓇᖅᓯᒃᑲᓐᓂᕐᓂᐊᖅᐳᑎᑦ ᐃᖅᑲᓇᐃᔮᒃᓴᒥᒃ − ᒫᓐᓇ 

ᐊᒻᒪ ᓯᕗᓂᒃᓴᑦᑎᓐᓂ. 

ᐊᖓᔪᖅᑲᐅᑎᖃᕐᕕᖕᒧᑦ ᑲᒪᔨ 

ᐃᖃᓗᐃᑦ, ᓄᓇᕗᑦ – ᓇᓗᓇᐃᒃᑯᑕᖓᑕ ᓈᓴᐅᑖ QEC-17-026 

ᐅᐃᒪᔮᙱᓪᓗᓂ ᐊᒃᓱᕈᕐᓇᖅᑐᖅᓯᐅᖅᐸᒡᓗᓂ, ᐅᔾᔨᕈᓱᑦᑎᐊᕈᓐᓇᕐᓗᓂ, ᐋᖅᑭᒃᓯᒪᔪᓐᓇᑦᑎᐊᕐᓗᓂ ᐊᐅᓚᑦᑎᕕᖕᒥ, ᐅᓄᖅᑐᓂᒃ ᐱᔭᐅᔪᒪᔪᓂᒃ 

ᐊᐅᓚᑦᑎᔪᓐᓇᑦᑎᐊᕐᓗᓂ ᐊᒻᒪ ᓯᕗᓪᓕᐅᑎᔭᕆᐊᓕᖕᓂᒃ, ᐱᓕᕆᖃᑎᖃᑦᑎᐊᕈᓐᓇᖅᓯᕙᓪᓕᐊᓗᓂᓗ ᐊᑭᓕᖅᓱᐃᔨᓂᒃ, ᐃᖅᑲᓇᐃᔭᖃᑎᒥᓂᒃ ᐊᒻᒪ 

ᑕᖅᑲᒃᑯᓂᖓ, ᐊᒻᒪ ᐊᖓᔪᖅᑳᖓᑕ ᐊᐅᓚᑦᑎᔨᓪᓗᐊᑕᐅᓪᓗ ᑎᑎᕋᕐᕕᖓᓂ ᐃᖏᕋᑎᑦᑎᑦᑎᐊᕈᓐᓇᕐᓗᓂ.  

ᖃᐅᔨᒪᑦᑎᐊᕐᓗᓂ ᐊᒻᒪ ᐱᓕᕆᖃᑎᖃᕈᓐᓇᑦᑎᐊᕐᓗᓂ ᐱᓕᕆᕝᕕᖕᒥᓂ ᓯᓚᑖᓂᓪᓗ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᓇᓂᑐᐃᓐᓇᑦᑎᐊᖅ, 

ᑐᓴᖅᑕᐅᔭᕆᐊᖃᙱᑦᑐᓂᒃ ᐊᐅᓚᑦᑎᖃᑦᑕᕐᓂᐊᖅᐳᑎᑦ ᐊᒻᒪ ᑎᑎᕋᕐᕕᖕᒥ ᐃᑲᔪᖅᐸᒡᓗᑎᑦ ᐱᔨᑦᑎᕋᖅᑎᓂᒃ, ᐅᑯᓂᖓᓗ ᐱᒻᒪᕆᐅᔪᓂᒃ 

ᐱᓕᕆᐊᒃᓴᓂᒃ ᑯᐊᐳᕇᓴᒃᑯᓐᓄᑦ, ᐊᒻᒪᓗᑦᑕᐅᖅ ᑭᖑᕝᕖᕙᒡᓗᑎᑦ ᐊᐅᓚᑦᑎᔨᒻᒪᕆᐅᑉ ᐃᑲᔪᖅᑎᖓᓄᑦ. ᑎᒥᐅᔪᓄᑦ ᑎᑎᕋᖅᑎᒋᔭᐅᖃᑦᑕᕐᓂᐊᕆᕗᑎᑦ 

ᑲᑎᒪᔨᖏᓐᓄᑦ, ᐱᓕᕆᔾᔪᑎᓄᑦ ᐊᐅᓚᔾᔪᑎᖏᓐᓄᓪᓗ ᐊᓪᓚᕝᕕᖕᒥ ᐃᑲᔪᖅᑐᐃᕙᒡᓗᑎᑦ, ᐃᒃᓯᕙᐅᑕᖓᓂᒃ ᐃᑲᔪᖅᐸᒡᓗᑎᑦ ᐋᖅᑭᒃᓱᐃᑎᓪᓗᒍ 

ᐊᐅᓚᑦᑎᑎᓪᓗᒍᓗ ᒐᕙᒪᒃᑯᓐᓂ ᐊᐅᓚᑦᑎᔾᔪᑕᐅᔪᑦ ᐋᖅᑭᒃᓯᒪᓂᖏᓐᓂᒃ, ᐊᒻᒪ ᐅᖃᐅᔾᔪᐃᕙᒡᓗᑎᑦ ᒐᕙᒪᒃᑯᓐᓂ ᐊᑐᕆᐊᖃᖅᑎᑕᐅᔪᓂᒃ ᐊᒻᒪ 

ᐱᓕᕆᐊᒃᓴᓂᒃ. ᐋᖅᑭᒃᓱᐃᔨᑦᑎᐊᕙᐅᓪᓗᑎᑦ, ᐃᒡᕕᑦ ᑐᓴᖅᑎᑦᑎᔨᐅᖃᑦᑕᕐᓂᐊᖅᐳᑎᑦ ᑲᑎᒪᔨᓂᑦ ᐊᒻᒪ ᐊᖓᔪᖅᑲᐅᑎᓂᑦ/ᐊᐅᓚᑦᑎᔨᓪᓚᕆᖕᓂᑦ 

ᑲᑎᒪᔨᓄᑦ ᐃᓱᒪᓕᐅᕈᑕᐅᔪᑦ, ᐊᑐᕆᐊᓕᖏᑦ ᐊᒻᒪ ᑐᒃᓯᕋᖅᑕᐅᔪᑦ ᐱᔾᔪᑎᒋᓪᓗᒋᑦ. 

ᐅᑯᐊ ᐱᓕᕆᐊᒃᓴᕆᓂᐊᖅᑕᖏᑦ ᑲᒪᒋᔭᒃᓴᖏᓪᓗ: 

 ᑕᑯᔭᐅᕝᕕᒃᓴᓕᐅᖅᑎᑦᑎᕙᒡᓗᓂ, ᐊᐅᓪᓚᕐᓂᐊᖅᑐᓂᒃ ᐃᓂᒃᓴᓕᐅᖅᐸᒡᓗᓂ, ᑎᑎᖅᑲᐅᓯᐊᒃᓴᓂᒃ ᐱᕙᒌᔭᖅᐸᒡᓗᓂ, ᐊᒻᒪ ᐅᓂᒃᑳᓕᐊᓂᒃ 

ᑕᒻᒪᖅᓯᒪᔪᖅᓯᐅᖅᐸᒡᓗᓂ ᐊᒻᒪ ᐊᖓᔪᖅᑳᖓᓄᑦ ᐅᓂᒃᑳᖅᑕᐅᓂᐊᖅᑐᓂᒃ;   

 ᐊᒡᓚᕝᕕᖕᒥ ᐃᑲᔪᖅᑐᐃᖃᑦᑕᕐᓗᓂ ᐊᖓᔪᖅᑲᐅᑎᐅᓂᖅᓴᑦ ᑲᑎᒪᔨᕋᓛᖏᓐᓄᑦ;   

 ᑎᑎᖅᑲᑦ ᓇᒧᙵᖅᐸᓪᓕᐊᔪᑦ ᐊᐅᓚᑉᐸᒡᓗᓂᒋᑦ ᐊᒻᒪ ᑎᒥᐅᔫᑉ ᐊᐊᐅᓚᑦᑎᕕᖕᒥ ᑎᑎᖅᑲᖁᑎᖏᓐᓂᒃ ᓯᕗᓕᖅᑎᐅᑉ ᑎᑎᕋᕐᕕᖓᓂ;  

 ᐊᐅᓚᑦᑎᕙᒡᓗᓂ ᑎᑎᕋᕐᕕᖕᒥ ᐊᑭᓕᐅᑕᐅᔪᓂᒃ (ᑎᑎᕋᕐᕕᒃᓯᐅᑎᓄᑦ, ᓂᕿᓕᐅᕐᓂᕐᒧᑦ, ᐊᑭᓕᒃᓴᓄᑦ, ᐊᑭᓕᐅᑎᓄᑦ, ᐊᓯᖏᓐᓄᓪᓗ); 

 ᐊᐅᓚᑦᑎᕙᒡᓗᓂ ᑕᒪᐃᓐᓂᑦᑎᐊᖅ ᑲᑎᒪᔨᖏᑦ ᑲᑎᒪᑎᓪᓗᒋᑦ ᖃᓄᐃᓕᐅᕈᑎᖏᓐᓂᒃ, ᐊᒻᒪ ᑲᑎᒪᔩᑦ ᑎᑎᕋᖅᑕᖏᓐᓂᒃ 

ᑕᒻᒪᖅᓯᒪᔪᖅᓯᐅᖅᐸᒡᓗᓂ;  

 ᐱᕙᒌᔭᖅᐸᒡᓗᓂ ᐊᒻᒪ ᑲᒪᒋᕙᒡᓗᒋᑦ ᑲᑎᒪᔨᑦ ᐊᐅᓚᔾᔪᑎᖏᑕ ᐋᖅᑭᐅᒪᔾᔪᑎᖏᑕᓗ ᑮᓇᐅᔭᖅᑑᑎᒃᓴᖏᑦ; 

 ᑲᑎᒪᔾᔪᑎᒃᓴᓂᒃ ᐱᕙᒌᔭᖅᓯᕙᒡᓗᓂ ᑐᓂᐅᖅᑲᐅᑎᒋᕙᒡᓗᒋᓪᓗ ᐊᒻᒪ ᐱᖁᔨᕗᖔᓕᐅᕈᑎᑦ ᐃᓱᒪᓕᐅᕈᑕᐅᔪᓪᓗ ᓇᓗᓇᐃᖅᓯᒪᔪᓂ 

ᖃᓄᖅᑑᖅᑕᐅᑦᑎᐊᖁᓪᓗᒋᑦ; 

 ᐊᐅᓚᑦᑎᕙᒡᓗᓂ ᑲᑎᒪᔨᓂᒃ ᑎᒃᑯᐊᖅᑕᐅᔪᖃᖅᐸᓪᓕᐊᑎᓪᓗᒍ, ᐊᒻᒪ ᐱᕙᒌᔭᖅᓯᕙᒡᓗᓂ ᑐᖅᑯᖅᑐᐃᕙᒡᓗᓂ ᐱᖁᔭᙳᖅᑎᑦᑎᔾᔪᑕᐅᕙᒃᑐᓂᒃ; 

 ᐃᑲᔪᖅᐸᒡᓗᓂ ᑎᒥᐅᔪᑦ ᐅᖃᐅᔾᔪᐃᔨᖏᓐᓂᒃ ᒪᓕᒐᖅᑎᒍᑦ ᐊᒻᒪ ᑐᖅᑯᖅᓯᒪᔭᕆᐊᓖᑦ ᒪᓕᒃᑕᐅᑦᑎᐊᖁᓪᓗᒋᑦ; ᐊᒻᒪ 

 ᖃᐅᔨᓴᖅᐸᓪᓕᐊᕙᒡᓗᓂ ᖃᐅᔨᓴᖅᐸᒡᓗᓂᓗ ᐊᑐᓕᖅᑎᑕᐅᕙᓪᓕᐊᔪᓂᒃ ᑲᑎᒪᔨᓄᑦ ᐊᐅᓚᑦᑎᔾᔪᑕᐅᔪᑦ ᐊᑐᐊᒐᖓᓂᒃ ᑎᓕᐅᕆᔾᔪᑎᓂᒡᓗ. 

ᐅᑯᐊ ᐊᔪᙱᓐᓂᕆᔭᕆᐊᓖᑦ: 

 ᓇᓗᓇᐃᒃᑯᑕᖃᕐᓗᓂ ᐃᓕᓴᕆᔭᐅᔾᔪᑎᖃᕐᓗᓂᓘᓐᓃᑦ ᓇᖕᒥᓂᖃᕐᓂᕐᒧᑦ ᐅᕝᕙᓘᓐᓃᑦ ᑎᑎᕋᕐᕕᖕᒥ ᐊᐅᓚᑦᑎᓂᕐᒧᑦ; 

 ᐱᔪᓐᓇᐅᑎᑖᖅᓯᒪᓗᓂ ᓇᖕᒥᓂᖃᕐᓂᕐᒧᑦ, ᐃᓅᖃᑎᒌᓂᒃ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᐊᔾᔨᐸᓗᖓᓂᒃ ᐅᖃᐅᔾᔪᐃᔪᓐᓇᕐᓗᓂ 

(ᐊᑑᑎᖃᕋᔭᖅᐳᖅ);  

 ᐅᑭᐅᓂᒃ ᐱᖓᓱᓂᒃ ᑕᓪᓕᒪᓄᑦ ᑎᑭᓪᓗᒍ ᐊᔾᔨᐸᓗᖓᓂᒃ ᐊᐅᓚᑦᑎᔨᐅᓂᕐᒧᑦ ᐃᖅᑲᓇᐃᔭᖅᓯᒪᓗᓂ;  

 ᐱᓕᕆᖃᑎᖃᕈᓐᓇᕐᓗᓂ ᑲᑎᒪᔨᓂᒃ ᐊᒻᒪ ᐊᒡᓚᕝᕕᓕᕆᓂᕐᒥᒃ;  

 ᑐᓴᐅᒪᑎᑦᑎᔪᓐᓇᑦᑎᐊᕐᓗᓂ ᐅᖃᐅᓯᒃᑯᑦ ᑎᑎᖅᑲᑎᒍᓪᓗ;  

 MS Word−ᒥ ᐊᒻᒪ Excel−ᒥ ᖃᕆᓴᐅᔭᓕᕆᔪᓐᓇᕐᓗᓂ, ᐊᒻᒪ ᐋᖅᑭᒃᓱᐃᔪᓐᓇᕐᓗᓂ/ᐱᓕᕆᐊᒃᓴᓕᕆᔪᓇᕐᓗᓂ ᖃᕆᓴᐅᔭᓕᕆᔾᔪᑎᒃᑯᑦ; 

 ᐃᓱᒪᒃᓴᖅᓯᐅᕈᓐᓇᑦᑎᐊᕐᓗᓂ ᖃᐅᔨᓇᓱᖕᓂᕐᒥᒃ ᐱᔪᓐᓇᕐᓂᕆᔭᖓᓂᒃ ᐊᒻᒪ ᑭᒃᑯᑐᐃᓐᓇᓄᑦ ᑐᓴᖅᑕᐅᔭᕆᐊᖃᙱᑦᑐᓂᒃ ᓴᐳᔾᔨᓯᒪᔪᓐᓇᕐᓗᓂ; 

 ᓄᓇᕗᒻᒥ, ᓄᓇᒥ, ᐅᖃᐅᓯᑦᑎᓐᓂᒃ ᐃᓕᖅᑯᓯᑦᑎᓐᓂᓪᓗ ᖃᐅᔨᒪᓗᓂ (ᐊᑑᑎᖃᕋᔭᖅᐳᖅ); ᐊᒻᒪᓗ 

 ᐃᓄᒃᑎᑐᑦ/ᐃᓄᐃᓐᓇᖅᑐᑦ ᐊᒻᒪ/ᐅᕝᕙᓘᓐᓃᑦ ᐅᐃᕖᑎᑐᑦ ᐅᖃᓪᓚᒍᓐᓇᕈᓂ (ᐊᑑᑎᖃᕋᔭᖅᐳᖅ).  

 ᐊᔾᔨᒋᔭᐅᓂᖓ ᑲᑎᓪᓗᒋᑦ ᐃᓕᓐᓂᐊᖅᓯᒪᓂᖓ ᐱᓕᕆᔪᓐᓇᕐᓂᖓᓗ ᐃᓱᒪᒋᔭᐅᑐᐃᓐᓇᕆᐊᓕᒃ. 
 
ᑮᓇᐅᔾᔭᒃᓴᖅᑎᑦᑎᖃᑦᑕᖅᐳᒍᑦ $82,173−ᒥᑦ ᐱᒋᐊᕐᓗᓂ $101,848−ᒧᑦ ᑎᑭᓪᓗᒍ ᐊᕐᕌᒍᓕᒫᖅ ᐊᒻᒪ ᓈᒪᔪᒥᑦ ᐃᑲᔫᓯᐊᖅᑖᖅᑎᑦᑎᕙᒃᖢᑕ ᑲᑎᙵᔪᓂᒃ, 

ᐅᑭᐅᖅᑕᖅᑐᒥᐅᑕᐅᓂᖓᓄᓪᓗ ᐃᑲᔫᓯᐊᖅᑖᖅᑎᑦᑎᕙᒃᖢᑕ $15,016−ᒥᑦ ᐊᕐᕌᒍᓕᒫᖅ. ᑖᓐᓇ ᐃᖅᑲᓇᐃᔮᒃᓴᖅ ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᓄᑦ 

ᐃᓚᓕᐅᔾᔭᐅᓯᒪᙱᑦᑐᖅ. ᐃᖅᑲᓇᐃᔭᖅᑎᐅᑉ ᐃᒡᓗᒃᓴᖓᓄᑦ ᐃᑲᔪᖅᑕᐅᔾᔪᑎᑕᖃᖅᑐᖅ. 

 



	 	 	
	
	
ᐃᓄᐃᑦ ᓄᓇᕗᒻᒥ ᐱᔪᒥᒋᔭᐅᓂᖅᓴᐅᓂᐊᖅᐳᑦ. 

ᑎᑎᕋᕐᓗᑎᑦ ᐱᓇᔪᒍᓐᓇᖅᐳᑎᑦ, ᐋᒌᓯ 25, 2017 ᑐᖔᓂ, ᐅᕗᖓ: hr@qec.nu.ca 

ᐅᕝᕙᓘᓐᓃᑦ ᑎᑎᖅᑲᒃᑯᕕᒃᑯᑦ: Human Resources, Qulliq Energy Corporation, P.O. Box 420, Baker Lake, NU X0C 0A0.  

ᖁᔭᓐᓇᒦᖅᐳᒍᑦ ᐃᖅᑲᓇᐃᔮᖅᑖᕋᓱᒃᑐᓕᒫᑦᑎᐊᓂᒃ; ᑭᓯᐊᓂ, ᐊᐱᖅᓱᖅᑕᐅᓂᐊᖅᑐᓄᑦ ᓂᕈᐊᖅᑕᐅᔪᑐᐊᑦ ᑐᓴᖅᑎᑕᐅᓂᐊᖅᐳᑦ.  

           

           qec.nu.ca 


